KOMENTE DHE REKOMANDIME 
MBI RAPORTIN E MONITORIMIT PËR 8 MUJORIN E VITIT 2025 
PËR MINISTRINË E SHËNDETËSISË DHE MIRËQENIES SOCIALE 

I. Vlerësim i përgjithshëm i qëllimeve dhe objektivave të politikës si dhe performanca e  produkteve kryesore
Ministria e Shëndetësisë dhe Mbrojtjes Sociale, në përputhje me drejtimet kryesore të politikës së përgjithshme shtetërore dhe me programin e Këshillit të Ministrave, me fondet buxhetore të miratuara për vitin 2025 ka hartuar, programuar dhe zhvilluar politikat kombëtare shëndetësore dhe sociale, në përputhje me programin e qeverisë së Republikës së Shqipërisë.
 Programet për të cilat kjo ministri administron fondet për vitin 2025 janë: 
1. Programi “Planifikim, Menaxhim, Administrim”
2. Programi “Rehabilitimi i të Përndjekurve Politikë”
3. Programi “Shërbime të Kujdesit Shëndetësor Parësor”  
4. Programi “Shërbime të Kujdesit Shëndetësor Dytësor” 
5. Programi “Shërbime të Shëndetit Publik”
6. Programi “Përkujdesi Social”

Për programin “Shërbime të Kujdesit Shëndetësor Parësor” është realizuar qëllimi i programit i cili synon “Mbulim universal të nevojave të popullatës për kujdes mjekësor parësor, nëpërmjet ofrimit të vizitave falas nga mjeku i familjes, kontrollit mjekësor bazë dhe programeve parandaluese”. Ky qëllim është arritur nëpërmjet realizimit të objektivit, “Përmirësimi i shërbimeve parandaluese dhe të diagnostikimit të hershëm të sëmundjeve” Qëllimi dhe objektivi i programit është realizuar nëpërmjet produkteve, performanca e të cilave për 8 mujorin e vitit 2025, është realizuar, si më poshtë:

· Janë ofruar 4.8 milionë vizita në qendrat shëndetësore të kujdesit parësor, apo 64% e sasisë së planifikuar, me një kosto prej rreth 516 milionë lekë.
· Kanë përfituar rreth 315 mijë individë të moshës 35 - 70 vjeç kontrollin bazë (Chek-up, apo 66% e sasisë së planifikuar, me një kosto faktike 584 milionë lekë.
· Janë trajtuar rreth 358 mijë pacientë me recetë me rimbursim nga mjeku i familjes, apo 89% e sasisë së planifikuar, me një kosto faktike prej 2.23 miliardë lekë.

Për programin “Shërbime të Kujdesit Shëndetësor Dytësor” është realizuar qëllimi i programit i cili synon “Mbulimin universal të nevojave të popullatës për kujdes mjekësor të specializuar”. Qëllimi i programit u realizua nëpërmjet objektivave të mëposhtëm:
· Ofrimi cilësor dhe gjithëpërfshirës i shërbimeve të kujdesit shëndetësor dytësor. 
· Adresimi me efektivitet i thirrjeve për urgjenca mjekësore në nivel qendror.
Këto objektiva janë realizuar nëpërmjet produkteve, performanca e të cilave për 8 mujorin e  vitit 2025, paraqitet si më poshtë: 
· Janë trajtuar rreth 209 mijë pacientë të shtruar në spitale, apo 66% e sasisë së planifikuar, me një kosto faktike rreth 19.6 miliardë lekë. 
· Janë kryer rreth 140 mijë seanca për trajtimin e pacientëve me dializë, apo 59% e sasisë së planifikuar, shoqëruar me një kosto faktike prej rreth 1.9 miliardë lekë.
· Janë trajtuar 1,129 pacientë në spitalet psikiatrike, apo 122% e sasisë së planifikuar, me një kosto prej 725 milionë lekë.
· Janë trajtuar rreth 7,543 pacientë nga paketat spitalore të kardiologjisë dhe kardiokirurgjisë, apo 74% e sasisë së planifikuar, me një kosto faktike prej 968 milionë lekë. 
· Janë trajtuar 2,876 pacientë me katarakte, apo 64% e sasisë së planifikuar, shoqëruar me një kosto prej 43 milionë lekë. 
· Janë trajtuar 19,202 pacientë me radioterapi, 62% e sasisë së planifikuar, me një kosto prej 69 milionë lekë.
· Janë kryer rreth 3.2 milionë ekzaminime laboratorike, shoqëruar me një kosto prej rreth 974 milionë lekë.
· Përgjatë 8M të vitit 2025, 87 çifte janë përfitues të shërbimit për procesin e riprodhimit mjekësor të asistuar në institucionet shëndetësore publike.
· Janë trajtuar 97,273 raste nga njesitë e urgjences mjekesore, me një kosto faktike prej 155 milionë lekë.

Për programin “Shërbime të Shëndetit Publik” është realizuar qëllimi i programit i cili synon “Mbrojtjen e shëndetit dhe promovimin e jetësës së shëndetshme”. Qëllimi i programit u realizua nëpërmjet objektivave, sa më poshtë: 
· Sigurimit të qëndrueshmërisë së mbulesës vaksinare, për vaksinat e kalendarit të vaksinimit në masën 95%.
· Reduktimit të numrit të shpërthimeve epidemike.
· Mbulimi me inspektime në Spitale, Njësi Vendore të Kujdesit Shëndetësor dhe Qendra Shëndtësore.
· Ofrimi i shërbimeve për depistimin e grave të prekura nga kanceri i gjirit dhe i qafës së mitrës.
· Mbulim me inspektime nga Inspektoratet Shëndetësore sipas standarteve respektive.
Këto objektiva janë realizuar nëpërmjet produkteve, performanca e të cilave për 8 mujorin e vitit 2025, është realizuar, si më poshtë:

· Janë vaksinuar rreth 140,000 fëmijë të moshës 0-18 vjeç, apo 73% e sasisë së planifikuar, me një kosto faktike prej 75.7 milionë lekë.
· 11,692 persona të vaksinuar me vaksinen e gripit sezonal, me një kosto faktike prej 108 milionë lekë.
· Janë kryer 2,781 konrolle për situatat epidemiologjike, apo 60% e sasisë së planifikuar, me një kosto faktike prej 1,894 milionë lekë.
· Është kryer depistimi i 3,401 grave për kancerin e gjirit dhe 3,225 grave për kancerin e qafës së mitrës, me një kosto faktike prej 12.9 milionë lekë.
· Janë kryer rreth 15,945 inspektime nga inspektoriatet, shoqëruar me një kosto prej 332 milionë lekë.

Për programin “Përkujdesi Social”, është realizuar qëllimi i programit i cili synon “Ndëtimin e një sistemi mbrojtje sociale nëpërmjet politikave dhe mekanizmave për të mbrojtur individët ne nevojë”. Qëllimi i programit u realizua nëpërmjet objektivave, sa më poshtë:
· Reformimit të programit të përkujdesit social në tre shtylla kryesore të tij NE, PAK dhe shërbimet sociale.
· Përfshirja e barabartë sociale dhe ekonomike e burrave, grave, fëmijëve dhe grupeve  të margjinalizuara.
· Riintegrimi social ekonomik i grupeve te margjinalizuara.

Këto objektiva janë realizuar nëpërmjet produkteve, performanca e të cilave për 8 mujorin e vitit 2025, është realizuar, si më poshtë:
 
· Kanë përfituar rreth 51,081 familje dhe individë në nevojë që përfitojnë nga skema e NE, shoqëruar me një kosto faktike 2.7 miliard lekë.
· Kanë përfituar rreth 95,516 persona me aftësi të kufizuar dhe kujdestarë nga programi i aftësisë së kufizuar, shoqëruar më një një kosto faktike prej 11 miliard lekë.
· 218 përfitues, përfshirë gra dhe vajza, kanë marrë shërbime të përkujdesit social në qendrat e trajtimit të viktimave të dhunës dhe trafikimit, si dhe familje të trajtuara në qendrën kombëtare tranzitore për emergjenca, shoqëruar me një kosto totale prej 308 milionë lekë.
· 369 të moshuar, 166 foshnje dhe fëmijë, dhe 212 persona me aftësi të kufizuara, kanë përfituar shërbim të përkujdesit social të ofruara në qëndrat rezidenciale publike, shoqëruar me një kosto faktike prej 546.3 milionë lekë.  
· Janë punësuar në ndërmarrjet sociale 27 persona që i përkasin grupeve të pafavorizuara, me një kosto faktike prej 6.4 milionë lekë.  
· 15,019 bebe kanë përfituar shpërblimin e lindjes, apo 46% e sasisë së planifikuar, me një kosto faktike totale prej rreth 800 milionë lekë.  
· Kanë përfituar mbrojtje të veçantë nga shteti, 7,366 gra të papuna, me tre apo më shumë fëmijë të moshës deri në 18 vjeç, apo 92% e sasisë së planifikuar, me një kosto faktike prej rreth 533 milionë lekë.

II.    “Karakteristika kryesore të performancës së shpenzimeve”
Në fund të 8 mujorit të vitit 2025, situata në lidhje me realizimin e shpenzimeve të buxhetit, krahasuar me planin e vitit 2025, sipas të dhënave të gjeneruara nga SIFQ, paraqitet si më poshtë: 
[image: ]Tabela: Realizimi i shpenzimeve sipas programeve buxhetore (në mijë lekë):

Pra siç shikohet nga të dhënat e tabelës së mësipërme plani i shpenzimeve të buxhetit në total për këtë ministri, për 8 mujorin, është realizuar në rreth 63% kundrejt planit vjetor të ndryshuar.

Lidhur me strukturën e shpenzimeve për çdo program sipas buxhetit fillestar 2025, buxhetit me ndryshime dhe realizimit për vitin 2025, vërejmë që përgjatë 8 mujorit të vitit 2025 ka patur ndryshime në krahasim me planin e miratuar me ligjin fillestar të buxhetit për shumicën e programeve. Ndryshimet kryesore vijnë si rezultat i ndryshimeve në zbatim të Aktit Normativ nr.6, datë 11.06.2025 “Për disa ndryshime dhe shtesa në ligjin nr.115/2024, “Për buxhetin e vitit 2025”, i ndryshuar”, si dhe akrordimit të fondit të veçantë për vitin 2025.

Duke parë strukturën e realizimit të shpenzimeve në fakt për 8 mujorin, vërejmë që pjesën më të madhe të shpenzimeve faktike të kësaj ministrie e zënë shpenzimet e realizuara në programin “Shërbime të Kujdesit Shëndetësor Dytësor” me 53%, e ndjekur nga “Përkujdesi Social” me 33%, “Shërbime të Kujdesit Shëndetësor Parësor” me 7%, “Shërbime të Shëndetit Publik” me 6%, “Rehabilitimi i të përndjekurve politikë” me 1% dhe “Planifikim, Menaxhim, administrim” me rreth 0.5%.

Sipas zërave përbërës të shpenzimeve, situata në fund të 8 mujorit 2025, paraqitet si më poshtë:

[image: ]Tabela: Realizimi i shpenzimet sipas klasifikimit ekonomik (në mijë lekë):

Plani i shpenzimeve të buxhetit për shpenzimet korente për këtë ministri, për 8 mujorin e vitit 2025, është realizuar në rreth 63% të planit vjetor të miratuar. Përqindja e realizimit tregon një zhvillim normal të realizimit të shpenzimeve si edhe produkteve për periudhën. Përgjatë periudhës, vihen re ndryshime në planin vjetor të miratuar, të cilat vinë kryesisht në zbatim të Aktit Normativ nr.6, datë 11.06.2025“Për disa ndryshime dhe shtesa në ligjin nr.115/2024, “Për buxhetin e vitit 2025”, i ndryshuar”, dhe akordimi i fondit të veçantë shtesë për vitin 2025, prej 12 milionë lekë. Përmes Aktit Normativ nr.6, u mundësua rishpërndarja e fondeve në shpenzime korrente, dhe konkretisht:
· U rialokuan 145 milione lekë plotësimin e nevojat për fonde shtesë në shpenzime personeli për programet “Planifikim, Menaxhim, administrim”, “Shërbime të Kujdesit Shëndetësor Dytësor” dhe “Përkujdesi Social”. 
· Rishpërndarja e transfertës buxhetore nga programi “Shërbime të Kujdesit Shëndetësor Parësor” në programin “Shërbime të Kujdesit Shëndetësor Dytësor”, në masën 621 milionë lekë, për plotësimin e nevojave të shërbimeve spitalore.

Plani i shpenzimeve të buxhetit për shpenzimet kapitale për këtë ministri, për periudhën, është realizuar në rreth 45% të planit vjetor të rishikuar. Ky nivel realizimi lidhet kryesisht me vonesat në procedurat e prokurimit dhe kontraktimit, pasi për disa projekte proceset janë ende në fazën e vlerësimit të ofertave ose të plotësimit të dokumentacionit përkatës. Ndërkohë, gjatë periudhës 8-mujore, plani për shpenzimet kapitale është reduktuar me rreth 105 milionë lekë krahasuar me planin fillestar, në zbatim të Aktit Normativ nr. 6. 

III. Informacion mbi volumin dhe madhësinë e ndryshimit të buxhetit.
Për të gjitha programet e kësaj ministrie, situata në lidhje me ndryshimet në planifikim përfshirë këtu, buxhetin fillestar dhe buxhetin me ndryshimet, të ndodhura gjatë 8 mujorit të vitit 2025, paraqitet në tabelën e mësipërme. 
Pra, siç shikohet nga tabela, në krahasim me ligjin fillestar, plani ka ndryshuar. Këto ndryshime përfaqësojnë ndryshimet e planit të buxhetit në zbatim të Aktit Normativ nr.6, datë 11.06.2025“Për disa ndryshime dhe shtesa në ligjin nr.115/2024, “Për buxhetin e vitit 2025”, i ndryshuar”, si dhe nga fondet e akorduara si fonde shtesë nga fondi i veçantë.
[bookmark: _Hlk166672416]
IV. Të ardhurat jashtë limitit: 
Të ardhurat jashtë limitit të realizuara nga Ministria e Shëndetësisë dhe Mbrojtjes Sociale, arrijnë në total vlerën prej 188 milion lekë.

V. Komente dhe rekomandime:
· Të dhënat dhe anekset raportuara në raportin e monitorimit, janë sipas formateve të përcaktuara në Udhëzimin nr. 14, datë 30.05.2023, “Për procedurat standarte të monitorimit të buxhetit në njësitë e Qeverisjes Qendrore”.
· [bookmark: _Hlk195786700]Relacioni shoqërues ka një analizë të realizimit të produkteve në krahasim me planin si në terma sasior ashtu edhe në vlerë.
· Raporti përmban të dhëna të detajuara mbi realizimin e buxhetit, ndarjen sipas programeve, shpenzimet korente dhe kapitale, si dhe ndryshimet në buxhet gjatë periudhës. 
· Raporti përfshinë informacion mbi treguesit gjinorë, por nuk ka një analizë të performancës së tyre. 

Duke ju referuar konstatimeve të mësipërme, për përmirësimin e cilësisë së përmbajtjes së raportit të monitorimit rekomandojmë:

· Paraqitjen në relacionin shoqërues të një analize me konkrete të ecurisë së realizimit të shpenzimeve sipas programeve, duke analizuar arësyet kryesore që kanë ndikuar në performancen e realizimit për periudhën raportuese kundrejt planit. Në veçanti, të paraqitet një informacion analitik mbi performancën dhe shpenzimet faktike të treguesve/produkteve që adresojnë çështjet mbi barazinë gjinore.
· Paraqitjen në relacionin shoqërues të një analize narrative deviacionet më të theksuara nga plani për vitin 2025. 

VI. Publikimi: 

Raporti i Monitorimit për 8 mujorin e vitit 2025, është publikuar në faqen zyrtare të Ministrisë së Shëndetësisë dhe Mbrojtjes Sociale.
Linku:https://shendetesia.gov.al/https-shendetesia-gov-al-tabelat-e-raportimit-per-intervalet-kohore-3-muaj-9-muaj-dhe-vjetore-si-dhe-relacionet-perkatese/ 

Total Korrente Kapitale Total Korrente Kapitale

(1) (3) (4) (5) (6) 7 (5-3) (8) (9) 10(8/3) 11(8/5)

Planifikimi, Menaxhimi dhe Administrimi 363,094 467,313 1% 483,313 1% 16,000 256,928 0.5% 55% 58% 4% 53% 56% 4%

Rehabilitimi i të Përndjekurve Politikë 1,096,402 1,448,051 2% 1,448,151 2% 100 518,611 1.0% 36% 36% 0% 36% 36% 0%

Shërbime të Kujdesit Shëndetësor Parësor 5,555,527 6,836,799 8% 6,215,939 8% -620,860 3,436,198 7% 50% 52% 22% 55% 58% 22%

Shërbime të Kujdesit Shëndetësor Dytësor 37,316,344 39,456,173 49% 40,296,488 50% 840,315 26,330,263 53% 67% 68% 52% 65% 67% 49%

Shërbime të Shëndetit Publik 4,130,655 5,019,287 6% 4,733,063 6% -286,224 2,833,255 6% 56% 58% 34% 60% 60% 55%

Përkujdesja Sociale 30,332,696 27,502,528 34% 27,460,188 34% -42,340 16,451,326 33% 60% 60% 14% 60% 60% 24%

Gjithsej Shpenzime buxhetore  78,794,718 80,730,151 100% 80,637,142 100% -93,009 49,826,581 100% 62% 63% 44% 62% 63% 45%

Shpenzime nga te Ardhurat Jashte 

limitit

432,221 188,328

Totali Shpenzimeve te Ministrisë

79,226,939 50,014,909

8M Viti 2025

Struktura               

në %

(1) (3) (4) (5) (6) 7 (5-3) (8) (9) 10 ( 8/3) 11 ( 8/5)

Paga 4,510,484 5,031,068 6% 5,031,068 6% 0 3,299,525 7% 66% 66%

Sigurime Shoqërore 747,965 853,292 1% 853,292 1% 0 544,680 1% 64% 64%

Mallra dhe Shërbime të Tjera 2,084,979 2,618,831 3% 2,618,741 3% -90 1,338,535 3% 51% 51%

Transferta Korente të Brendshme 38,414,989 40,486,890 50% 40,505,987 50% 19,097 26,679,675 54% 66% 66%

Transferta Korente të Huaja 317,595 453,370 1% 453,460 1% 90 188,632 0% 42% 42%

Trans per Buxh. Fam. & Individ 30,117,613 27,350,000 34% 27,342,903 34% -7,097 16,045,972 32% 59% 59%

Totali Shpenzime Korrente 76,193,624 76,793,451 95% 76,805,451 95% 12,000 48,097,018 97% 63% 63%

Totali Shpenzime Kapitale me FB 1,629,331 2,876,700 4% 2,771,691 3% -105,009 418,651 1% 15% 15%

Totali Shpenzime Kapitale me FH 971,762 1,060,000 1% 1,060,000 1% 0 1,310,912 3% 124% 124%

Totali Shpenzime Kapitale 2,601,094 3,936,700 5% 3,831,691 5% -105,009 1,729,563 3% 44% 45%

Gjithsej Shpenzime Buxhetore  78,794,718 80,730,151 100% 80,637,142 100% -93,009 49,826,581 100% 62% 62%

Shpenzime nga te Ardhurat Jashte limitit 

(Kap 06)

432,221 188,328

Totali (Korrente + Kapitale + Shpenz.nga te 

ardh.jashte limti

79,226,939 50,014,909

Numri i punonjësve

4,135 4,414 4,414 0 4,115

